РАБОТИЛНИЦА ЗА ЗАКОНОТ ЗА КЛЕВЕТА 

СЕСИЈА 4: Теми за групна дискусија 

Секоја група треба да ги дискутира следните сценарија, размислувајќи каква одбрана може да биде понудена при тужба за клевета и каква одлука би можел да донесе судот. Исто така, базирано на претходните презентации, да се земе предвид дали резултатот може да биде различен доколку се применува националниот закон или законот на Европскиот суд.


Сценарио 1

Новинар добива копија од официјален извештај од Министерството за одбрана, кој е многу критичен на работата на канцеларијата за јавни набавки. Новата пешадиска пушка купена од армијата е под пропишаните норми – често се заглавува и нема да отвори оган доколку се користи постојано. Во извештајот се наведува дека канцеларијата за јавни набавки при Министерството извршила несоодветни проверки пред да се согласи на договорот. Весникот на новинарот објави напис базиран на извештајот.

Раководителот на канцеларијата за јавни набавки поднесува тужба за клевета. Тој тврди дека написот на весникот го прикажува него како небрежен и дека не се земени предвид низата акции кои тој ги направил во рамките на Министерството како одговор на критичниот извештај кој содржи грешки. 


Сценарио 2

Весник објавува статија за минатото на виш судија. Таа е базирана на документи од минатото, кога државата била под диктаторско владеење. Документите покажуваат дека судијата пресудувал на политички затвореници од опозицијата, за кои тој изрекол смртна казна во голем број од случаевите. 

[bookmark: _GoBack]Судијата тужи за клевета. Тој е во можност да докаже дека обвинителот во новинската статија не е тој, туку друг адвокат со истото име. Тој има документиран доказ дека во тоа време тој живеел надвор од државата.


Сценарио 3

Весник објавува колумна за даден случај на педофилија извршена од страна на свештениците во главната црква во земјата. Колумната е особено критична кон предводникот на црквата во државата, кого го обвинува за немарност во испитување на тврдењата за злоупотреба со години.  

Голем број на поединечни членови на црквата го тужат весникот за клевета. Тие велат дека колумната ја има навредено нивната религија, со што има предизвикано ментална болка. 


Сценарио 4

Претседателот на земјата даде коментар за член на јавноста, кој го предизвикал за време на митинг во изборна кампања, користејќи непристоен израз. Коментарот беше објавен од многу медиуми.

Подоцна во кампањата, еден весник објавува колумна која е критична кон претседателот, во која е искористен истиот непристоен израз за да се опише самиот претседател. 

Јавниот обвинител поднесува кривична пријава против весникот и авторот на написот за навреда на претседателот. 
